
soesa ditjari watasnja. Ia sekarang malaenkan perloe memboekah soera, dan sigra djoega ia poenja perkatahan nanti dapet satoedjoe, ja, ia sekarang malaenken perloe njataken, kamoedian lantas djoega samoea nanti terdjadi menoeroet ia poenja maoe, tapi itoe samoea dari entjimnja, Bong-loan ada sampe taoe apa artinja, ia taoe bahoewa itor samoea tjoema soeda terdjadi lan-taran ia sekarang ada mendjadi Bong-loan jang broentoeng, ada djadi istrinja Hoei-djin jang har-tawan!

Memang, Bong-loan lantas dapet rasa kasiana tatkalah meliat entjimnja poenja kakoean djadi berobah begitoe matjem, tapi kasihan itoe malaen-kan adalah seperti satoe hadiah, jang saoeatoe nona jang berperangei haloes nanti koerniaken pada saoeatoe orang toewa jang berlakoe begitoe padanja, bedah amat djaoe dengen itoe pengrasa-han jang soeda bersemi dalem hatinja bagi njonja Boen-hoei, jaitoe jang boleh dinamaken pengrasa-han lengket dan saling pertjaja dari satoe anak pada iboe sendiri.


Barangkali masi ada Alah!-begitoe boleh djadi orang nanti berkata dalem hati tatkalah membatja ini tjerita sampe di sni. Ja, barangkali masi ada Alah! Bong-loan tida pernah berboeat kasalahan, ia kenah teroembang-ambing dalem boesanja doe-nia jang pait, tapi Alah adaken Hoei-djin boeat

